
Комитеттің 2023 жылғы 28 қыркүйекте өткен «Машина-трактор паркін жаңғырту және жаңарту туралы» тақырыптық отырысының қорытындысы бойынша
ҰСЫНЫСТАР

Аграрлық мәселелер комитеті Мемлекет басшысының агроөнеркәсіптік кешеннің машина-трактор паркін жаңарту жөніндегі тапсырмасын іске асыру барысын қарап, келесі ұсыныстарды әзірледі:

Қазақстан Республикасының Үкіметіне:

1. Машина-трактор паркінің жағдайына ревизия және талдау жүргізу. Нәтижелері бойынша жауапты мемлекеттік органдар мен орындау мерзімдерін белгілей отырып, ауыл шаруашылығы техникасын жаңартудың жол картасы әзірлеу және бекіту.
2. Агроөнеркәсіптік кешенді дамыту саласындағы мемлекеттік техникалық инспекцияны жергілікті атқарушы органдардан Ауыл шаруашылығы министрлігінің құзырына қайтарудың орындылығы қарастырылсын.
3. Тракторларға, комбайндарға және өздігінен жүретін ауыл шаруашылығы машиналарына бөлек цифрлық есепке алуды енгізу.
4. Кәсіпкерлік субъектілері пайдаланылмайтын ауыл шаруашылығы техникасын есептен шығару үшін ынталандыратын шаралар қабылдау.
5. Отандық өндірушілер мен импорттық техниканы жеткізушілер қамтамасыз ете алатын ауыл шаруашылығы техникасына қажеттілікті өңірлер бойынша анықтау.
6. Агроөнеркәсіптік кешеннің машина-трактор паркін жаңарту жөніндегі тапсырмаларды іске асыру үшін қаржыландыру көлемі мен көздерін анықтау.
7. Ауыл шаруашылығы тауарын өндірушілер үшін кәдеге жарату төлемін алып тастау мүмкіндігімен отандық ауыл шаруашылығы техникасын дамытуды мемлекеттік қолдаудың басқа тетіктерін қарастыру.
8. Екінші деңгейлі банктерді және жеке лизингтік компанияларды ауыл шаруашылығы техникасын сатып алуды қаржыландыруға ынталандыру шараларын қабылдау. 


Ауыл шаруашылығы министрлігіне: 

1. Аграрлық мәселелер комитетіне Мемлекет басшысының ауыл шаруашылығы техникасын жылына кемінде 10%-ға жаңарту жөніндегі тапсырмасын іске асыру бойынша Жол картасын ұсыну.
2. Ауыл шаруашылығы техникасының электронды төлқұжатын енгізу мәселесін қарастыру.
3. Инвестициялық субсидиялар шеңберінде ауыл шаруашылығы техникасын жаңарту бойынша мемлекеттік қолдауды бөлек қаржыландыруға қаражат қарастыру.  
4. Оңтайлы шешім қабылдау үшін ауыл шаруашылығы техникасын есепке алудың халықаралық тәжірибесін зерделеу. 

Өнеркәсіп және құрылыс, ауыл шаруашылығы министрліктеріне аспалы және тіркеме агрегаттар, аспаптар мен жабдықтар өндірісін, ауыл шаруашылығы техникасына қызмет көрсетуді дамытуды мемлекеттік қолдау тетіктерін әзірлеу қарастырылсын.
Экология және табиғи ресурстар министрлігі шаруаларды экономикалық ынталандыру мақсатында ауыл шаруашылығы техникасын кәдеге жарату сертификаттарын алу және одан әрі қолдану механизмін жетілдіруді қарастыру.

Өнеркәсіп және құрылыс министрлігі «Өнеркәсіпті дамыту қоры» АҚ-мен бірлесіп, ауа райының қолайсыздығынан зардап шеккен шаруалардың ауылшаруашылық техникасын лизингке беру шарттарын үш жылға дейін ұзарту шараларын қабылдасын.

Бәсекелестікті қорғау және дамыту агенттігі Өнеркәсіп және құрылыс министрлігімен бірлесіп, импорттық ауыл шаруашылығы техникасы мен оның қосалқы бөлшектеріне бағаның қалыптасуы мен негізділігіне талдау жүргізу. Осы тауарлардың құнын негізсіз асыра бағалау фактілері анықталған жағдайда қолданыстағы заңнамаға сәйкес шаралар қабылдансын.

Өнеркәсіп және құрылыс, ауыл шаруашылығы және қаржы министрліктеріне республика аумағындағы жабдық дилерлерінің эксклюзивтілігі мен монополиясынан құтылу мүмкіндігі бар ірі әлемдік брендтер үшін ауыл шаруашылығы техникасы нарығында бәсекелестік орта құрылсын.

Өнеркәсіп және құрылыс, ауыл шаруашылығы және қаржы министрліктерінеәлемдік брендтердің жаңа емес ауыл шаруашылығы техникаларына зияткерлік меншік құқығын иеленушілер түріндегі шектеулерді жою арқылы пайдаланылған ауыл шаруашылығы техникасы мен оның қосалқы бөлшектерін әкелудің ашық және бәсекеге қабілетті тетіктерін құру мәселесін қарастыру.


[bookmark: _GoBack]
